
Hijrah 1430 hadir hampir serentak
dengan 2009 masihi. Namun
Hijrah mendahului beberapa hari

seolah-olah memberi mesej jelas bahawa
umat Islam harus di hadapan. Menyahut

seruan tersebut dan seakan menjadi azam tahun baru maka Sidang Redaksi
memulakan langkah menerbitkan Buletin IPB. Mudah-mudahan keazaman
ini berkekalan.

Iklim dunia akademia seperti IPB harus disemarakkan dengan aktiviti
penulisan dan penerbitan. Segala teori, peristiwa, pengalaman, pemikiran,
malah apa saja yang dinamakan ilmu perlu dirakamkan dalam bentuk
penulisan agar lebih kekal berbanding ingatan manusia yang menyusut seiring
pertambahan usia. Rakaman bertulis segala bentuk ilmu ini boleh juga
nantinya menjadi khazanah berharga untuk rujukan dan tatapan jegerasi akan
datang.

Mendukung wadah besar ini maka Buletin IPB 2009 dengan nafas dan
wajah baru terbit. Gelanggang dibuka seluas-luasnya untuk sesiapa saja
memuatkan pemikiran dan pandangannya di samping pemikiran dan
pandangan Sidang Redaksi sedia ada. Kepada yang terpanggil,  e-mail saja
artikel, pandangan atau cadangan di alamat mohamad.fitri@ipb.edu.my.

Salam Hijrah 1430.

PUTRAJAYA - Selaras dengan prinsip Islam Hadhari yang menekankan penguasaan ilmu duniawi dan ukhrawi,
Institut Profesional Baitulmal (IPB) sebagai sebuah institusi pengajian tinggi buat julung-julung kalinya terpanggil
untuk menjayakan Semarak Hadhari 2008 Peringkat Wilayah Persekutuan yang berlangsung selama lima hari

bermula pada 17 Disember 2008. Program yang dirasmikan oleh Menteri Di Jabatan Perdana Menteri Y. B. Dato’ Seri
Dr. Ahmad Zahid Hamidi dianjurkan oleh Jabatan Kemajuan Islam Malaysia (JAKIM) selaku agensi pusat yang

Lawatan YB Menteri ke ‘Booth’ IPB

Assalamualaikum w.b.t,

DUA PELAJ AR IPB UNGGULI
ANUGERAH PENDIDIKAN UBS 2008

IPB, KG. PANDAN - Dua orang pelajar IPB
Khairul Muna Alias dan Arfaizi Arifin masing-
masing mengungguli Anugerah Kecemerlangan

Akademik dan Anugerah Kepimpinan di bawah skim
‘The     UBS Grants 2008’ baru-baru ini. Khairul Muna
Alias graduan Group Diploma in Accounting
peperiksaan siri 2/2008 yang turut mengikuti program
UBS berjaya memperolehi kepujian bagi subjek UBS
Stock Control serta kredit bagi subjek UBS
Accounting dan UBS Payroll.  Kreteria asas
pemilihan di bawah geran ini ialah pelajar perlu
menduduki dan lulus bagi mana-mana Peperiksaan
Persijilan UBS selain cemerlang dalam akademik.
Sementara itu, Arfaizi Arifin graduan Group Diploma
in Accounting peperiksaan siri 4/2007 pula
memperolehi kredit bagi subjek UBS Accounting

B

Pengerusi IPB menyampaikan hadiah kepada Arfaizi Arifin sambil
diperhatikan oleh Pengarah Akademik

selain merupakan Presiden Jawatankuasa Pembangunan Pelajar Asrama (JPPA).
Menurut Pengurus Pemasaran UBS Corporation Sdn Bhd (UBS), Lynette Chan, Pengiktirafan yang diberikan oleh

pihak UBS membuktikan pelajar IPB memiliki kualiti akademik dan kepimpinan yang membanggakan. Menurutnya
lagi  Program Persijilan UBS ini begitu bermanfaat sebagai nilai tambah kepada pelajar apabila memasuki pasaran
pekerjaan. Justeru langkah IPB menjalinkan perkongsian pintar dengan UBS bagi melatih pelajar-pelajarnya menguasai
Perisian Perakaunan Berkomputer bagi Industri Kecil dan Sederhana (IKS) merupakan langkah yang bijak. Katanya,
sebagai sebuah syarikat berstatus MSC yang membangun dan memasarkan perisian perakaunan berkomputer, UBS
menawarkan skim  The UBS Grants sebagai sebahagian daripada tanggunjawab sosial syarikat di samping menghargai
pencapaian cemerlang serta menyuntik motivasi kepada pelajar.

Majlis penganugerahan tersebut telah disempurnakan oleh Pengerusi IPB Tan Sri Hanafiah Hj Ahmad pada 1
Disember 2008. Turut hadir pada majlis tersebut Ketua Eksekutif IPB Mej (K) Rosli Zakaria, Pengarah Akademik
IPB, Hajah Nor ‘Azmawati Bachik, Pegawai Latihan, Jabatan Pembangunan Pelajaran & Perniagaan  UBS Corporation
Sdn. Bhd Janice Chan, dan  Eksekutif Pemasarannya  Sharon Yap.

Pada majlis yang sama, Faridattul Farqhah Abdul Majid, Norsafila Normasri, Ismi Noor Afiyahh Wahiddun Thofa,
dan Intan Norfarahin Atan  turut menerima Anugerah Galakan Jabatan Akademik IPB atas pencapaian cemerlang
dalam peperiksaan dalaman. Mereka merupakan pelajar yang telah memperolehi pencapaian cemerlang dengan
memungut peratusan tertinggi bagi subjek Book Keeping, Intensive Mathematic dan Intensive English.

Berita

INDUKSI KEPIMPINAN BARU
KELAB KEMBARA IPB

2008/2009

PANTAI BALOK, KUANT AN – Seramai 43 Ahli
Jawatankuasa Kelab Kembara IPB 2008/2009 telah
berjaya mengikuti Kem Asas Kempimpinan sebagai

persediaan mengasah kemahiran kepimpinan sebelum
menggalas cabaran menyemarakkan penganjuran aktiviti
rekreasi luar selaras dengan visi kecemerlangan holistik IPB.
Menurut urusetia program Muhamad Alif Rohani, kem tiga
hari dua malam yang bermula pada 21 November 2009
telah berjaya mencapai matlamat yang diharapkan. Para
peserta memberikan komitmen yang tinggi serta mampu
memahami modul kem dengan berkesan.

Pelbagai aktiviti yang menguji ketahanan fizikal
dan mental peserta seperti ‘ice breaking’, ‘treaking’,
‘explorace’, demonstrasi memasak serta pendedahan
terhadap teori-teori dan asas-asas perkhemahan
berjaya dilaksanakan. Keadaan cuaca yang baik
walaupun program dilaksanakan di Pantai Timur
ketika permulaan musim tengkujuh merupakan satu
bonus kepada urusetia dan peserta melaksanakan
perancangan dengan lancar. Terdahulu dalam taklimat
ringkas Ketua Hal Ehwal Pelajar IPB Mohmad Fuad
Ab. Ghani  mengingatkan urusetia dan peserta agar
sentiasa mengutamakan keselamatan bagi
mengelakkan tragedi yang tidak diingini berlaku.B

menyelaras pelaksanaan pendekatan Islam Hadhari peringkat kebangsaan dengan kerjasama Jabatan Agama Islam
Wilayah Persekutuan (JAWI), Kementerian Wilayah Persekutuan, Perbadanan Putrajaya dan Yayasan TAQWA. Semarak
Hadhari 2008 Peringkat Wilayah Persekutuan yang kali pertama dilaksanakan di Putrajaya ini mengandungi beberapa
aktiviti utama iaitu program pameran, program penyiaran, program penjelasan, program keilmuan dan program
komuniti. Justeru IPB melalui Unit Pemasaran telah mengadakan pameran bagi memperluaskan lagi pemahaman
masyarakat khususnya warga Putrajaya tentang peranan IPB dan peluang pembelajaran serta bantuan biasiswa yang
disediakan. Sepanjang program ini juga IPB tidak ketinggalan mengadakan sesi penerangan bersama DJ Radio IKIM,
lintas langsung  Rancangan Selamat Pagi Malaysia (SPM) di RTM 1 dan mengadakan kuiz dari masa ke semasa
sepanjang program berlangsung.

Serentak dengan itu IPB tidak ketinggalan mengadakan pendaftran terbuka bagi kursus UiTM dan LCCI bagi
pengambilan Disember 2008 dan Januari 2009. Turut serta dalam program tersebut ialah pelbagai agensi kerajaan dan
swasta yang mempamerkan kemajuan yang dicapai dalam pelbagai bidang di negara ini.

DARI MUKA 1

‘PUTIH’  PECAH REK OD

IPB, KG. PANDAN – Rekod kejuaraan penganjuran
sulung ‘Amazing Race 08’ pada 28 November lalu
dipecahkan kumpulan ‘Putih’ selepas berjaya

mengenepikan percubaan empat kumpulan lain yang
turut mencuba nasib merangkul gelaran juara.
Dianggotai Khairul Saleh Dahlin, Khairul Affendy
Mohamed Taher, Ahmad Nazrol Kamal, Maria
Romeli, Rosmawati Muhammad Zain dan Azmalinda
Zainoor, gabungan mantap pensyarah, pegawai dan
kakitangan ini mempertaruhkan rentak dan pergerakan
yang tenang dan bersahaja sebagai strategi
mengharungi setiap ‘check point’. Walaupun
pergerakan agak lambat namun usaha mereka berbaloi.

Menurut pengarah program Nor Kamaliati Khamis,
program menguji minda ini berjaya menarik
penyertaan lima kumpulan  yang dianggotai antara 5
hingga 6 orang kakitangan IPB. Setiap kumpulan perlu
mengabiskan tugasan yang diberikan berpandukan
arahan yang diperolehi di setiap ‘check-point’.
Komitmen dan kerjasama di kalangan ahli kumpulan
terbukti apabila semua kumpulan berjaya
menyelesaikan kesemua tugasan yang diberikan lebih
awal daripada tempoh masa yang ditetapkan.
Menurutnya lagi program anjuran PERKASA ini
bertujuan untuk  membentuk serta mengukuhkan
semangat kerja berpasukan di kalangan warga IPB
selain menyuburkan rasa bangga menjadi sebahagian
daripada keluarga IPB dengan mewujudkan budaya
kerja yang sihat.

Majlis penutup dan penyampaian hadiah
disempurnakan oleh Ketua Eksekutif IPB, Mej (K)
Rosli Zakaria. Sementara itu sehari sebelum

Kumpulan ‘Putih’ bersama Ketua Eksekutif IPB

pertandingan berlangsung satu ‘Sesi Pemanasan Badan Senamrobik Bersama Abang K’ telah dilaksanakan. Sesi ini
bukan sahaja disertai oleh perserta yang bertanding, malah turut disertai oleh Ahli Jawatankuasa PERKASA serta
anggota keluarga dan pelajar-pelajar baru program CAT sesi kemasukan November 2008.

Kumpulan ‘Putih’ sewaktu menyiapkan tugasan yang diberikan

B

FILEM SEBAGAI MEDIUM DAKWAH?
Oleh : Ilham Hakimi Sidik, Timb Presiden PERKASA

PERKASA telah menggerakkan usaha
menganjurkan ‘Citera Ayat-ayat Cinta’ sekitar
bulan Disember 2008 yang lalu. Program diskusi

ini dianjurkan sempena bulan umat Islam menunaikan
ibadah korban dan  atas ‘semangat korban’ tersebut
maka filem ‘Ayat-ayat Cinta’ ditayangkan. Dalam
suasana santai, dua orang panel telah memberi sudut
pandangan masing-masing di samping pendapat serta
soalan dari penonton pada petang itu merancakkan lagi
program.

‘Ayat-Ayat Cinta’ adalah sebuah filem dari
Indonesia yang diangkat dari sebuah novel yang ditulis
oleh Habiburrahman El Shirazy yang mendapat ‘best
selling’ di sana. Novel ini telah mencetuskan
‘fenomena’ di Indonesia bagi novel bertema Islam dan
menarik khalayak dari pelbagai latar belakang untuk
membacanya hinggalah terhasilnya sebuah filem
dengan judul yang sama dan filem yang berlatar
belakangkan Mesir ini juga ‘meletup’ di pawagam
seluruh Indonesia dan di beberapa negara lain diseluruh
dunia.

Apa yang menariknya tentang filem ini? Filem ini
dikatakan memaparkan keindahan sebenar ajaran Islam
dan toleransi dalam beragama. Juga persoalan dilema
manusia dalam menentukan pilihan hidup dan paling
penting ialah pengorbanan dan kekuatan cinta manusia
kepada Ilahi dan cinta sesama manusia. Filem ini telah
berjaya memberi gambaran baru tentang keindahan
ajaran Islam dan juga mengupas tentang makna cinta
sebenar dalam hidup manusia.

Inilah tujuan sebenar sebuah filem; satu medium
untuk menyebarkan kebaikan ajaran Islam dan
menyampaikan mesej tersebut kepada penonton. Hari
ini Islam telah ditekan dari pelbagai penjuru dan dilabel
dengan pelbagai label yang tidak tepat malah penuh
pembohongan. Barat telah menyebarkan kepada
seluruh dunia pandangan yang salah tentang Islam
dengan menggunakan media massa sebagai agen
propaganda mereka hinggalah wujud satu fenomena
yang dikenali sebagai ‘Islamfobia’. Ini berlaku adalah
hasil dari pembohongan dan pandangan yang tidak
benar, tidak adil dan berat sebelah tentang Islam.

Hari ini seluruh dunia telah dilanda ‘globalisasi’ iaitu
‘dunia tanpa sempadan’ dan ledakan teknologi
maklumat juga telah sampai kepada hampir semua
negara dan warganya. Barat telah menggunakan
peluang ini untuk menyebarkan dakyah yang penuh
penipuan kepada seluruh warga dunia tentang
keburukan Islam. Mereka menggunakan saluran media
seperti Reuters, BBC dan pelbagai lagi untuk tujuan
itu dan yang lebih menakutkan ialah media tersebut
dikuasai oleh orang Yahudi, satu bangsa yang akan
selama-lamanya memusuhi Islam seperti yang telah
diperingatkan oleh Allah. Barat yang memang
menyedari keampuhan media sebagai alat penyebar
dakyah telah memanipulasi media mereka untuk tujuan
jahat tersebut kerana satu teori sosial mengatakan
‘pemikiran manusia hari ini ditentukan oleh sesiapa
yang menguasai media’ dan atas tujuan ini Barat juga
menggunakan media filem untuk tujuan yang salah.

Amerika yang industri filemnya berpusat di
Hollywood merupakan pengeluar filem terbesar dunia.
Beribu-ribu filem setahun dikeluarkan dari kilang-
kilang filem Hollywood yang sebahagian besarnya
dimiliki oleh para pemodal Yahudi telah ditayangkan
ke seluruh dunia. Filem-filem dari Barat ini membawa
bersama pemikiran, budaya, gaya hidup dan
‘Americanism’ yang begitu jauh dari ajaran Islam,
buruk nilai moralnya, budaya yang korup serta gaya
hidup yang menyimpang dari ajaran Islam tetapi telah
ditonton oleh begitu ramai manusia di seluruh dunia.
Filem-filem dari Barat ini telah dijadikan ‘agen
propaganda’ secara halus untuk menjayakan agenda-
agenda Yahudi memesongkan umat Islam dari ajaran
Islam yang sebenar.

Barat tidak pernah memikirkan impak yang akan
berlaku akibat dakyah palsu mereka. Sebaliknya
menumpukan kepada keuntungan material dan cita-
cita mereka untuk menyebarkan dakyah palsu tentang
Islam.  Hasilnya hari ini begitu ramai manusia di
seluruh dunia yang termakan propaganda jahat dan
palsu dari Barat sementara dan orang Islam yang paling
kuat terkena tempiasnya.

Baru-baru ini umat Islam seluruh dunia dikejutkan
dengan munculnya filem bertajuk ‘Fitna’ di internet
yang telah tersebar luas dan telah ditonton oleh orang
ramai di seluruh dunia. Filem pendek ini dibuat oleh
Geert Wilders seorang ahli politik kanan Belanda yang
begitu sempit pemahamannya tentang Islam. Beliau
telah menyebarkan fahaman tersebut melalui filemnya
yang memaparkan imej-imej yang mengaitkan Islam
dengan keganasan dan tujuannya adalah untuk

menimbulkan rasa benci seluruh warga dunia tehadap
Islam dan penganutnya.

Filem ini telah menimbulkan kemarahan umat Islam
seluruh dunia. Pelbagai pihak mengadakan protes dan
tunjuk perasaan namun tiada tindakan diambil terhadap
pembuat filem tersebut. Bagi kebanyakkan orang
Islam, filem ‘Fitna’ terhasil akibat pengetahuan yang
cetek tentang Islam dan salah faham tentang ajaran
Islam yang sebenar yang menganjurkan kedamaian,
keamanan dan kasih sayang serta bertoleransi antara
agama.  Namun kelahiran filem ini telah membari
gambaran seolah-olah Islam sinonim dengan kebencian
dan sukakan kekerasan dan keganasan. Filem ini
merupakan satu provokasi terhadap umat Islam serta
bukti bahawa Barat tidak pernah sensitif dengan
sentimen agama Islam. Islam terus dianggap ancaman
kepada Barat setelah berakhirnya Perang Dingin dan
keruntuhan kuasa komunisme dunia. Filem ‘Fitna’ ini
adalah salah satu bukti ketakutan yang tidak berasas
Barat terhadap Islam.

Persoalannya bagaimanakah Islam dapat menangani
kesalahfahaman ini dan menjawab semula segala
propaganda palsu yang dilempar oleh Barat ? Disinilah
umat Islam boleh menangkis segala propaganda palsu
itu dengan menggunakan media filem sebagai alat
penyebaran untuk menangkis dan menolak segala
propaganda palsu dan dakyah yang tidak tepat tentang

Islam. Maka lahirlah apa yang dinamakan ‘sinema
Islam’, iaitu munculnya filem-filem Islam yang
memaparkan tentang keindahan ajaran Islam untuk
menangkis segala ketidakfahaman serta salah faham
tentang ajaran Islam akibat propaganda Barat.

Muncullah filem-filem buah tangan pengarah Islam
dari seluruh dunia yang berusaha menggunakan filem
sebagai medium menyebarkan mesej kedamaian Islam
yang kemudiannya ditonton di seluruh dunia. Banyak
negara Islam seperti Iran yang begitu pro-aktif terhadap
usaha menghasilkan filem-filem berunsur Islam untuk
menangani dakyah Barat. Filem-filem dari Iran juga
menyebarkan dakwah Islam kepada penonton di
seluruh dunia untuk melihat ajaran sebenar Islam yang
murni.

Kebangkitan ‘sinema Islam’ ini telah menyedarkan
para pengarah filem Islam seluruh dunia untuk
menghasilkan filem-filem Islam sebagai satu cara
‘melawan’ filem-filem Barat yang penuh propaganda
jahat. Akhirnya muncullah filem-filem seperti ‘Ayat
Ayat Cinta’ yang berjaya menyampaikan mesej
keindahan sebenar ajaran Islam ke seluruh pelusuk
dunia. Semoga selepas ini akan terus muncul filem-
filem Islam yang bermutu sekaligus menjadi medium
menangkis segala fitnah jahat dari filem-filem Barat.
Mudah-mudahan salah faham tentang Islam dan
penganutnya dapat dileraikan dan mesej tentang
keindahan Islam dapat disebarkan kepada manusia
seluruh dunia memalui sebuah medium bernama filem!

Rencana

MENUNTUT ILMU PERL U DIJADIKAN
BUDAYA JIKA MELAYU - ISLAM INGIN

MAJU.
Oleh: Mohd Isyraf Bin Abd Rahman,  Kaunselor Pelatih IPB

Ayat di atas saya ambil sebagai pembuka bicara
memandangkan amat bersesuaian dengan
tajuk yang ingin dikongsi bersama;

membudayakan ilmu. Secara jujur dewasa ini saya
begitu sedih melihat bangsa Melayu yang seagama
dengan saya. Lantaran kejahilan mereka, umat Islam
dipandang begitu sinis oleh bangsa lain. Kita dilabel
sebagai bangsa yang bergantung hidup kepada bantuan
pemerintah, malas berusaha dan pelbagai lagi lebal

negatif. Mengapa Melayu - Islam dipandang begitu
rupa?

Dalam abad yang segalanya dikuasai oleh ilmu
pengetahuan dan teknologi, kejayaan dan kesenangan
hidup hanya milik mereka yang bijak pandai dan
berusaha gigih. Namun hakikatnya kita masih lagi
ketinggalan dalam penguasaan ilmu dan kurang gigih
berusaha, sedangkan bangsa lain berlumba-lumba
dengan gigih menambah ilmu pengetahuan. Di mana
muda-mudi Melayu-Islam hari ini?. Jawapannya, lihat
sajalah saban malam minggu di jalanan sekitar kota
kosmopolitan Kuala Lumpur. Gelagat belia Melayu
menggadai nyawa berlumba haram. Gadisnya pula
tanpa segan silu, malah bangga ‘bertenggek’ di atas
motorsikal ‘raja jalanan’.

Saya tertarik mendengar amanat yang diberikan oleh
Ketua Eksekutif IPB Mejar (K) Rosli Zakaria kepada

“Dialah yang menjadikan untukmu
malam (sebagai) pakaian, dan tidur
untuk istirahat, dan Dia menjadikan
siang untuk bangun berusaha.”

(QS. Al-Furqaan, 25: 47)

LIHA T MUKA 6

mahasiswa dalam slot orientasi bersama pelajar baru.
Beliau mendedahkan pendapatan per kapita bangsa
Melayu-Islam jauh lebih rendah jika dibandingkan
dengan bangsa lain seperti Cina dan India. Ini
menunjukkan kita sebenarnya masih ditakuk lama

DARI MUKA 5

“Saya percaya sesiapa pun
boleh menjadi apa sahaja
asalkan mereka berusaha
dengan tekun. Tetapi tentulah
ia memakan masa. Tiada jalan
singkat. Saya mengenali
kekuatan dan kelemahan saya.
Apa yang tidak mampu buat
saya akan minta orang lain
tengok-tengokkan”

- Tan Sri Syed Mokhtar
Al-Bukhary

walaupun pelbagai usaha dibuat oleh kerajaan untuk
memajukan bangsa Melayu. Kenapa kita masih tidak
berubah? Jawapannya mudah, kita sebenarnya tidak
menjadikan amalan menuntut ilmu sebagai suatu
budaya.

Dunia telah membuktikan betapa pentingnya ilmu
pengetahuan. Bangsa yang sedar akan kepentingan
menguasai ilmu pengetahuan dan teknologi hari ini
dengan mudah menakluk dunia. Lihat sajalah apa yang
terjadi dengan saudara kita di Palestin. Anda mampu
berfikir tanpa perlu saya mengulas panjang. Adakah
kita juga akan ditimpa nasib yang sama kelak? Tepuklah
dada, dengarlah bisikan hati anda.

Justeru, kita sebenarnya masih belum terlambat
untuk berubah. Kegagalan semalam bukanlah nokhtah
kepada kehidupan. Jadikanlah kegagalan tersebut batu
loncatan dalam mengubah minda kita daripada seorang
yang gagal kepada individu yang hebat. Saya titipkan
kepada anda semua petikan kata-kata Y. Bhg Tan Sri
Syed Mokhtar Al-Bukhary apabila ditanya akan rahsia
kejayaan beliau,

“T iada apa-apa rahsia. Saya ini hamba Allah
biasa, budak dangau macam saudara semua juga.
Tuhan jadikan manusia ini sama sahaja. Proses
kematangan saya yang membezakannya. Saya
percaya sesiapa pun boleh menjadi apa sahaja
asalkan mereka berusaha dengan tekun. Tetapi
tentulah ia memakan masa. Tiada jalan singkat.
Saya mengenali kekuatan dan kelemahan saya.
Apa yang tidak mampu buat saya akan minta orang

lain tengok-tengokkan. Saya melalui jalan yang
susah tapi itulah jalan yang kekal.

Saya sedih media tonjolkan saya begini. Saya
malu kerana orang Cina kaya beratus-ratus kali
ganda daripada saya. Tapi saya tahu orang
Melayu kalau hendak berjaya kena kerja kuat

tidak kira siang malam.
Kita ada kekuatan
yang Tuhan beri
melebihi daripada
bangsa lain. Tetapi
untuk maju kita perlu
berusaha. Kejayaan
dan kelemah-an orang
Melayu bukan
disebabkan oleh
bangsa kita dan agama
kita. Ia berkait dengan
sikap dan cara kita
berfikir. Gigih, tekun
dan tidak mudah putus
asa merupakan kunci
kejayaan kita. Tapi
perkara ini kurang
wujud dalam cara

orang Melayu berfikir.”
Akhir kata, berusahalah dengan gigih dalam

membudayakan ilmu. Hanya itu sahaja yang mampu
mengubah nasib bangsa kita. Saya mohon maaf jika
penulisan saya menyinggung mana-mana pihak, namun
inilah sumbangan kecil yang boleh saya berikan demi
melihat bangsa dan agama saya berjaya dan dipandang
tinggi. B

Menuntut Ilmu itu menjadi kewajipan bagi setiap orang islam - Gambar hiasan

KONGSI RASA, PENGALAMAN DAN
INGINKAN PERUBAHAN

Oleh : Nor Kamaliati Khamis

Teman, Responlah Selaras Dengan Nilai (Reaktif Vs Proaktif)

Dalam diri ada rasa kelainan setelah menghadiri
satu program latihan kepimpinan peribadi pada
15 dan 16 Februari 2006 kira-kira 2 tahun yang

lepas. Suka saya untuk menyatakan program tersebut
ialah,  “The 7 Habits of Highly Effective People”
terjemahannya, “7 Tabiat Orang Yang Amat
Berkesan”. Prinsip yang cuba disampaikan oleh
pengasasnya Stephen R. Covey amat menyentuh dan
mencabar prinsip yang sedia ada dalam diri sendiri.
Antara pandangan beliau yang ‘gah’ –”We are not in
control, Principles control. We control our actions
but the consequences that flow from these actions
are controlled by principles”. Di dalam erti kata lain,
“Kita bukanlah yang mengawal, prinsip yang
mengawal. Kita mengawal tindakan kita, tetapi
akibat yang timbul daripada tindakan itu dikawal
oleh prinsip”. Contohnya sebagai pelajar, jika
kepercayaan (belief system) anda menyatakan
bahawa  belajar dan peperiksan itu susah dan
membebankan, maka kesan, tekanan, risau, berserabut
terhasil dari kepercayaan anda, bukannya aktiviti belajar
itu sendiri.

Terpukau dengan Tabiat 1: Jadi Proaktif, maka saya
memberi maklumbalas selaras dengan nilai yang sedia
ada yang majorotinya nilai dan respon yang reaktif yang
mana tingkah laku ini dilakukan ikut rasa hati, perasaan
atau keadaan. Sebagai contoh, “Saya akan membantu
dia sekiranya dia membantu saya” atau “T idak ada
apa yang dapat saya buat jika dah nasib saya
macam ni”. Sebaliknya, saya mungkin boleh memberi
maklumbalas dengan cara yang proaktif seperti “Saya
pilih untuk membantu dia” atau “Saya akan
fikirkan atau mencari pilihan untuk…”. Tabiat 1
ini mengatakan orang yang proaktif menggunakan
ruang kebebasan untuk membuat pilihan yang paling
sesuai dengan nilai mereka (saya mempunyai
kebebasan untuk memilih untuk memberi maklumbalas
dengan bijak).

Daripada  contoh dan situasi di atas ringkasan
proaktif ialah, pertama setiap orang berkuasa membuat
keputusan sendiri. Apabila individu menggunakan kuasa
ini untuk memilih respon mereka selaras dengan nilai
yang ditentukan sendiri, mereka menjadi proaktif.
Dalam kata lain, orang proaktif menggunakan
kelonggaran kebebasan untuk membuat pilihan yang
melaksanakan nilai meraka. Kedua, biar apapun pilihan
dahulu dan kesan daripada pilihan serta tingkah laku
negatif daripada orang lain, kita masih bebas untuk
terus membuat pilihan berdasarkan nilai kita sendiri.
Ketiga, Orang reaktif tidak mengakui ruang antara

rangsangan dan respon. Mereka membuat pilihan
berasaskan rasa hati, perasaan dan keadaan. Keempat,
Orang yang reaktif memberi alasan bahawa sikap dan
tingkah laku mereka disebabkan oleh perkara yang
mereka tidak dapat kawal. Mereka memberi
maklumbalas kepada rangsangan, biasanya
menyalahkan genetik, psikik (cara pembesaran) dan
alam sekitar. Seterusnya, anugerah manusia yang unik
membolehkan kita menentukan corak kehidupan kita.
Orang yang proaktif menggunakan inisiatif dan akal.
Dalam ruang antara rangsangan dan respon, mereka
mengamalkan keempat-empat anugerah manusia untuk
membuat pilihan iaitu:-

Kesedaran kendiri:
Keupayaan untuk mengkaji pemikiran, rasa hati dan
tingkah laku sendiri.Misalnya, “Saya rasa tidak
menentu kerana saya tidak menyiapkan tugas
yang diberikan” atau “Saya bertindak seperti itu
kerana saya marah”.

Imaginasi:
Keupayaan mental untuk mewujudkan perkara
melebihi pengalaman dan realiti masa kini.
Misalnya “Saya rasa tertekan. Saya akan keluar
berjalan jalan”.

Suara hati:
Kesedaran dalaman tentang kebenaran, kesalahan dan
integriti peribadi. Misalnya, “Saya perlu lebih
mencuba untuk belajar dengan lebih kuat. Berjaya
dalam pelajaran matlamat yang penting untuk
saya”.

Keinginan bebas:
Kebolehan untuk bertindak,  bebas  daripada  pengaruh
luaran. “Sungguhpun dia  menyebarkan khabar angin
tentang diri saya, saya akan berbuat baik dan tidak
akan mengumpatnya”.

Akhirnya, berbalik kepada diri kita memilih untuk
menjadi lebih baik atau sebaliknya. Pilihan di tangan
anda, namun tidak salah atau rugi sekiranya anda
memberi peluang kepada diri anda untuk bertindak di
luar dari kebiasaan yang anda sering fikir atau lakukan.
Manusia dijadikan untuk saling bersandaran antara satu
sama lain, itulah yang dinamakan sistem. Maka wajar
juga kebolehan dan kelebihan yang dianugerahkan oleh
Yang Maha Kuasa yang tidak ada pada makhluk lain,
dimanfatkan untuk kebaikan bersama.B

Untuk mendapatkan visual yang lebih menarik sila
layari laman sesawang IPB

www.ipb.edu.my

ADUN KERD AU AL U-
AL UKAN INISIA TIF

IPB

TEMERLOH – ADUN Kerdau YB Zaharuddin
Abu Kassim mengalu-alukan inisiatif yang
ditunjukkan IPB turun padang walaupun pada

Hari Raya Kedua Aidil Adha untuk menjayakan Hari
Keluarga Warga Desa Paya Taram, selain mempromosi
peluang-peluang pendidikan yang ditaja oleh Biasiswa
Baitulmal kepada warga desa yang kurang
berkemampuan. Malah ADUN kerdau itu juga
mempelawa IPB untuk terus bergiat dalam program-
program kemasyarakatan seumpamanya dalam usaha
menyampaikan maklumat dan membuka lebih banyak
peluang pendidikan tinggi kepada penduduk luar bandar.

Rata-rata penduduk Kampung Paya Taram, Kerdau,
Temerloh, Pahang menzahirkan ucapan terima kasih
kepada delegasi Unit Pemasaran IPB yang sudi hadir
dan menyampaikan maklumat berguna untuk pendidikan
tinggi anak-anak mereka. Menurut Penolong Pengurus

Pemasaran IPB Aidah Alang, penduduk kampung yang
tidak sedar akan kewujudan IPB telah mula membuka
mata dan menyedari kewujudan satu-satunya institusi
pengajian tinggi yang begitu perihatin untuk menawarkan
peluang pendidikan khususnya kepada golongan keluarga
yang kurang berkemampuan dengan pembiayaan
Baitulmal.

Menurutnya lagi atas keperihatinan yang ditunjukkan,
Jabatan Kemajuan Desa telah bersetuju untuk
membantu IPB menerokai kawasan desa yang lain untuk
memberi maklumat pendidikan tinggi kepada keluarga
yang kurang berkemampuan. Ini katanya selaras dengan
misi tahun 2009
Unit Pemasaran
IPB untuk mencari
pelajar yang
berpotensi di
kalangan keluarga
miskin di luar
bandar.

Taklimat oleh Pn. Aida kepada warga desa
Paya Taram

Setiap artikel yang ingin disumbangkan di dalam
Buletin ini, boleh diemailkan terus kepada

mohamad.fitri@ipb.edu.my

Lawatan Sambil Belajar ke Selangor Pewter & Beryl’ s Chocolate

Dibuka Sekarang!!!
Dapatkan Borang Permohonan di Unit Kemasukan &

Rekod / Pemasaran

Kemasukan Februari ‘09


